Ամփոփաթերթ
«Հայաստանի Հանրապետության կառավարության 2004 թվականի օգոստոսի 26-ի  N1325-Ն որոշման մեջ փոփոխություններ կատարելու մասին» ՀՀ կառավարության որոշման  նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
05.04.2011թ.

N 4/6.2-5/77174-11
	Հաշվի առնելով այն հանգամանքը, որ նախագծի 1-ին կետի 1-ին ենթակետով Հա​յաս​տա​նի Հանրապետության կառավարության 2004 թվականի օգոստոսի 26-ի «Հսկիչ-դրա​մարկղա​յին մեքենաների շահագործման կանոնները հաստատելու մասին» թիվ 1325-Ն որոշ​ման 1-ին կետով հաստատված հավելվածի 4-րդ կետի առաջարկվող նոր խմբա​գրու​թյան համա​ձ​այն, հսկիչ-դրամարկղային մեքենայի պարտադիր կիրառմամբ գործու​նեու​թյուն իրա​կա​նացնող հարկ վճարողներն իրենց կողմից օգտագործման (շահագործման) համար նախատեսված հսկիչ-դրամարկղային մեքենայի գրանցման համար իրենց հաշվառ​ման վայրի հարկային տեսչություն, բացի հսկիչ-դրա​մարկղային մեքենայի անձնագրից, այլ փաստաթղթեր չեն ներկայացնում` առաջար​կում ենք նախագծի 1-ին կետի 2-րդ ենթակետի «փաստաթղթերը» բառը փոխարինել «անձնա​գի​րը (անձնագրերը)» բառերով
	Ընդունվել է
	Նախագծի 1-ին կետի 2-րդ ենթակետի «փաստաթղթերը» բառը փոխարինվել է «անձնա​գի​րը (անձնագրերը)» բառերով:

	ՀՀ էկոնոմիկայի նախարարություն
04.04.2011թ.

N 01/01.4/1774-11
	Ելնելով սպասարկման և հարկահավաքման գործառույթների տարանջատման անհրաժեշտությունից վերը նշված որոշմամբ սահմանված ընթացակարգերը, մասնավորապես` ՀԴՄ-ն նորով փոխարինելը, ՀԴՄ-ն գրանցումից հանելը, նորոգման աշխատանքների ամբողջ ժամանակահատվածի համար ժամանակավորապես ՀԴՄ-ներ տրամադրելը, ինչպես նաև կազմակերպության կողմից վարձակալված ՀԴՄ-ների գրանցելը անհրաժեշտ է վերապահել սպասարկման կենտրոններին և/կամ հարկային տեսչությունների սպասարկման բաժիններին
	Չի ընդունվել, քանի որ նշված ընթացակարգերը չեն առնչվում հարկահավաքման գործառույթների հետ և տարանջատման անհրաժեշտություն չի առաջանում:
	

	
	Որոշմամբ սահմանված «ոչ ուշ քան 3 աշխատանքային օր» ժամկետը կրճատել և սահմանել «1 ժամ»
	Քանի որ տեխնիկապես հնարավոր չէ մեկ ժամվա ընթացքում իրականացնել ՀԴՄ-ի գրանցումը, ուստի առաջարկը չի ընդունվել:
	

	
	Որոշմամբ նախատեսված հայտերի, ակտերի և տեղեկանքների բոլոր ձևերում սահմանել տնտեսվարող սուբյեկտի միայն 1 ներկայացուցչի (գործադիր տնօրեն կամ գլխավոր հաշվապահ) ստորագրման պահանջը
	Հաշվի առնելով, գործող որոշման հավելվածի N1, 7, 8, 9 ձևերին համապատասխան կազմվող փաստաթղթերի  իրավական, այդ թվում ֆինանսական հետևանքներ առաջացնելու հնարավորությունը, առաջարկությունը չի ընդունվել: 
	

	
	Միաժամանակ` համաձայն Հայաստանի Հանրապետության կառավարության որդեգրած քաղաքականության, Ձեր կողմից ներկայացված բոլոր որոշումներից անհրաժեշտ է հանել տնտեսվարողների կողմից ներկայացվող փասթաթղթերը պարտադիր կնքած լինելու պահանջը:
	ՀՀ կառավարության որոշմամբ սահմանված կարգով կազմվող փաստաթղթերի ձևերի պարտադիր կնքման պահանջ սահմանված չէ: Կարծում եմ, ձևերում «Կ.Տ» բառերի առկայությունը չի նշանակում, որ սահմանվել է փաստաթղթերը պարտադիր կնքելու պահանջ:
	որոշման նախագծի 1-ին կետի 10-րդ ենթակետով N1, N4, N5 և N6 ձևերից հանվել է «Կ.Տ.»-ն.

	ՀՀ արդարադատության նախարարություն

26.04.2011թ. N 3523-11
(26.04.2011թ. N 2417-11)
	Հայաստանի Հանրապետության կառավարության որոշման նախագծի վերաբերյալ առաջարկություններ չունենք:
	-

